
Shri Ganesha Stuti Brahmakrita

ப்³ரஹ்மக்ரு’தா ஶ்ரீக³ணேஶஸ்துதி:

॥ஶ்ரீக³ணேஶாய நம:॥
ப்³ரஹ்மோவாச ।
நமஸ்தே க³ணநாதா²ய ப்ரலயாம்பு³விஹாரிணே ।
வடபத்ரஶயாயைவ ஹேரம்பா³ய நமோ நம:॥ 32॥
சதுர்பு⁴ஜத⁴ராயைவ நாபி⁴ஶேஷாய தே நம: ।
க³ஜவக்த்ராய ஸர்வேஶ லம்போ³த³ர நமோஸ்து தே ॥ 33॥
ஏகத³ந்தாய வை துப்⁴யம் நாநாஶோபா⁴ஸமந்வித ।
அங்கு³ஷ்ட²பர்வமாத்ரம் ச ஸ்வரூபம் த³த⁴தே நம:॥ 34॥
ஸித்³தி⁴பு³த்³தி⁴யுதாயைவ ப⁴க்தஸம்ரக்ஷகாய ச ।
அநந்தவிப⁴வாயைவ க³ணேஶாய நமோ நம:॥ 35॥
நிர்கு³ணாய கு³ணாதா⁴ர ஸகு³ணாய நமோ நம: ।
ஏகாநேகாதி³பே⁴தை³ஶ்ச லீலாகார நமோऽஸ்து தே ॥ 36॥
அநாதி³பா³லரூபாய ஸ்ரு’ஷ்டிஸ்தி²த்யந்தகாரிணே ।
மாயாவிநே மஹாமோஹதா³த்ரே துப்⁴யம் நமோ நம:॥ 37॥
நிவாரய மஹாவிக்⁴நம் ஸ்ரு’ஷ்டிகர்துர்க³ஜாநந ।
ஜலம் ப்ராப்தம் மஹாகோ⁴ரம் தத்ராऽஹம் மஜ்ஜிதோ ப³லாத் ॥ 38॥
ஶரணம் த்வாம் ப்ரபந்நோऽஸ்மி ரக்ஷ மாம் ப⁴க்தவத்ஸல ।
தவ தே³வேஶ தா³ஸோऽஹம் க்ரு’பாம் குரு த³யாநிதே⁴ ॥ 39॥
ப்³ரஹ்மா ஸ்துத்வா புநஶ்சித்ரம் தஸ்ய துண்டே³ த³த³ர்ஶ ஹ ।
விஶ்வம் சராசரம் பூர்ணம் ஸம்ஸ்தி²தம் ஸேஶ்வரம் கில ॥ 40॥
ததோ நாநாஸமீரேண நீதோ ப்³ரஹ்மா மஹோத³ரே ।
தத்ர விஶ்வம் த³த³ர்ஶாऽஸௌ நாநாஶ்சர்யமயம் புந:॥ 41॥
ஏவம் நாநாண்ட³ஸம்யுக்தமுத³ரம் வீக்ஷ்ய ச ப்ரபோ: ⁴ ।
ரோமத்³வாரேண ப்³ரஹ்மாऽஸௌ ப³ஹிர்யாதோ யதா² புரா ॥ 42॥
த³த³ர்ஶ தம் க³ணேஶாநம் பா³லரூபம் ஸுவிஸ்மித: ।
தமுவாச ததோ தே³வோ ப்³ரஹ்மாணம் ப⁴க்தமுத்தமம் ॥ 43॥

ப்³ரஹ்மக்ரு’தா ஶ்ரீக³ணேஶஸ்துதி:

(ப²லஶ்ருதி:)
ஶ்ரீக³ணேஶ உவாச ।
த்வயா க்ரு’தமித³ம் ஸ்தோத்ரம் மம ப்ரீதிகரம் ப⁴வேத் ।
ஸர்வார்த²ஸாத⁴கம் சைவ பு⁴க்திமுக்திப²லப்ரத³ம் ॥ 44॥
ய: படே²ச்ச்²ரு’ணுயாத்³வாऽபி ஸ மே மாந்யோ ப⁴விஷ்யதி ।
யம் யம் சிந்தயதே பா⁴வம் தம் தம் தா³ஸ்யாமி நிஶ்சிதம் ॥ 45॥
இதி ப்³ரஹ்மக்ரு’தா ஶ்ரீக³ணேஶஸ்துதி:ஸம்பூர்ணா ॥
த்³வாத³ஶஸ்தோத்ரம்
-॥முத்³க³லபுராணம் த்³விதீய: க²ண்ட:³ । அத்⁴யாய: 1 । 2.1 32-45॥
- .. mudgalapurANaM dvitIyaH khaNDaH . adhyAyaH 1 . 2.1 32-45..

